
palcicia Bunun

Ma’ata Bunun gabas sa i han ludundengaz miqumic, ma’aq qa
indangi’an madadengaz gabas sa, na heza dau tu tas’a singing sohan dusa’
sisnging nga gedaqgvasan ni ludun, dangian madadengaz gabas miqumic.
tugogoun ata vevi sidog tu takihan madaqvas ludun tu bunun. minihan ata
kinuzin mac’na gan pitu’ gamisan dalaq ti, sohan lopang mac’an qan vau’
gamisan dalaq ti, kitnga ata ka Bunun mindusa a lageban tinpalavaz. heza a
masepa tankinuz ta, han Kalingku’ cin Taitu’ ta, heza a masopa Takau’ ta.
ma’aq gqa Bunun sidoq lopaku ka bunun muskuna na, heza tu hima mang
pitu singing vau’ saba’ tu masiva’un gan pitu a bunun lopaku.

Madau ata Bunun sidqo gabas sa mininum ma galinga, heza Isbukun,
heza Takbanuaz, heza Takivatan, heza Takibakha, heza Takitudu, hezang
Takipulan. tinupa ka nanu’ kingku’ qalinga bunun han Taivang ti tu
Tamabiung tu, matu thanang micqang mac’an qan pitu’ gamisan dalagq ti,
madau ka Takipulan na, mulabu’ dau han Tanaul miqumic ca, silavi’un ni
Tanaul la galinga, pang qa mis’uka dau ka qalinga ki Takipulan. heza
lopaku takihan Takau ta tu Asalua cin Kanakanavu’ tupa tu, ni tu cia Tanaul
la pulanbu’ 1 gqalinga Takipulan, cia dau Isbukun na mapulanbu’ 1 galinga

Takipulan cin gqalinga ki Asalua, hezang qalinga ki Kanakanavu’.

Malopaku ka Bunun sidoq tu galinga ka, muazin minhima sidoq, cia ki
Isbukun, Takbanuaz, Takivatan, Takibakha, Takitudu. Ma’aq gqa hima’
sidoq qa, cia ki Isbukun na mastan madia a bunun, ma’aq gqa dangi’an nai
ka, than Nantu’ Takau’ Taitu’ Kalingku’. cia Takbanuaz za mahunut madia
a bunun, maqa ka dangi’an nai ka, ihan Nantu’ Taitu” Kalingku’. Ma’aq qa
Takivatan na kamani tu madia a bunun, ma’aq qa dangi’an nai ka, ihan
Kalingku’ han Bahu’an ta’, heza ni tu pai ka ihan Nantu’ Sing’iku’
Tamazu’an ta. Ma’aq qa Takibakha ka ni tu madia a bunun lauga muaz tas’a
sing’ing mutda a bunun. Ma’aq qa dangi’an nai ka, than Nantu’ Sing’iku’
Tamazu’an Isingan Malavi tau acang. Ma’aq qa Takitudu ka ni amin nanu
madia ca bunun, ma’aq qa dangi’an nai ka, ihan Nantu’ Zin’aiku’ Qatu
Bogev Kantavan, mantanhan Qalavang ta, heza ni tu pia ka ihan Sing’iku’ tu
Kiuvrt’ ta.

Maga hima’ sidoq tu galinga ka, than Nantu’ a heza amin. tupa ka
kingkiu’ galinga tu Tamabiung tu, maqe i ica’aq qa madia veviveiv tu
qalinga ka, 1 ita dau ka gaputung dangi’an bunun miqumic tu dalaq. pangqa
maca minihan qalinga sadu’an na, than Natu’ ti1 a gaputung ngi Bunun

migqumic.

